Ամփոփաթերթ

	    Օրենքի 31-րդ հոդվածի 4-րդ կետի համաձայն՝ «4. Հայաստանի Հանրապետությունում շրջանառվող քաղաքացիական և ծառայողական բոլոր զենքերը ենթակա են հաշվառման Հայաստանի Հանրապետության ոստիկանությունում` քաղաքացիական և ծառայողական զենքերի հաշվառման միասնական էլեկտրոնային շտեմարանում և թղթային տարբերակով, որոնց կարգը սահմանում է Կառավարությունը:»  Օրենքը պահանջում է հաշվառել զենքերը, նորից նշեմ օրենքը՝ «զենքերը ենթակա են հաշվառման»  մինչդեռ նախագծով առաջարկված է ստեղծել ֆիզիկական և իրավաբանական անձնաց մասին շտեմարան և թղթային պահոցը ։  Նախագծի 5-րդ կետը բացահայտ ասում է՝, որ սղեծվող շտեմարանը և թղթային պահոցը դա «Ֆիզիկական և իրավաբանական անձանց գրանցված զենքի վերաբերյալ հաշվառման տվյալների շտեմարան»։  Սա սկզբունքային սխալ է։  Ասածս ակներև ցույց տալու համար մի օրինակ.  Հայաստան ներմուծված, սակայն դեռ չվաճառված զենքերը, արդեն իսկ շրջանառության մեջ են։  Ստացվում է, որ նախագիծը այս զենքերի ՉԻ հաշվառում։
	Չի ընդունվել։ 

   Օրենքի 31-րդ  հոդվածի 4-րդ մասով սահմանվում է ոստիկանության կողմից քաղաքացիական և ծառայողական զենքերի հաշվառման լիազորությունը։
  Հարկ է նշել, որ ոստիկանությունը քաղաքացիական և ծառայողական զենքերի համար տալիս է օրենքի 11-րդ հոդվածով նախատեսված թույլտվությունները, ինչի համատեքստում էլ կարող է  իրականացնել հաշվառումը։ Միաժամանակ, օրենքի 9-րդ հոդվածով ստանդարտացման և չափագիտության ոլորտի լիազոր մարմնի կողմից պետք է վարվի զենքին  վերաբերող տեղեկությունների պետական կադաստրը, որն իրենից ներկայացնում է քաղաքացիական և ծառայողական զենքի, հրազենի հիմնական բաղկացուցիչ մասերի և փամփուշտների հաշվառման էլեկտրոնային տեղեկատվական համակարգ։

